
Tach  16.    Cyfarfod gyda Llywodraeth Cymru ynghyd â chynrychiolwyr eraill o Gymunedau Ffydd i dderbyn diweddariad ac i ymateb i’r ddogfenaeth ar Addysg Grefyddol yn y cwricwlwm newydd. Bydd y dogfennau terfynol ar gael ym mis Ebrill gyda chyfnod ymgynghori llawn. Mae'n hanfodol bwysig bod yr HOLL enwadau yn ogystal ag eglwysi unigol yn ymateb i'r ddogfen honno pan gaiff ei chyhoeddi. Mae dyfodol natur Addysg Grefyddol yn dibynnu ar hynny'n digwydd. Rhaid i ni fod yn effro i ddylanwad a gofynion sylweddol y rhai " nad ydynt yn grefyddol".
Tach 23. Cyfarfod o’r Cyngor(CERC) Nid yn unig roedd presenoldeb da gan yr Aelodau ond ychwanegwyd at hyn yn sylweddol yn sesiwn y bore gan swyddogion enwadol a darlithwyr coleg oedd â chyfrifoldeb am  Addysg a Hyfforddiant Diwinyddol.. 
Materion eraill y dydd: Y ddogfen “Gweinidogaeth Fro”:  gwe fan newydd CERC;Bwletinau CYTUN; Datblygiadau Addysg; enwebiadau ar gyfer CYSAGau; Adroddiad gan Y Trysorydd; croesawu aelodau newydd. (Gellir cael copi llawn o’r Cofnodon drwy gyfrwng e bost gan Helen Jones, Ysgrifennydd CERC - rhys.helen.jones@btinternet.com)
Rhag 10  Cyfrannu i’r drafodaeth ar Taro’r Post(BBC Cymru)ar Addoli ar y cyd mewn ysgolion. Tydi’r mater ynglyn â‘r deisebau gychwynwyd dros ddeunaw mis yn ôl yn dal heb ei ddatrys. Rhaid i ni fel Cristnogion fod ar ein gwyliadwriaeth os ydym am warchod yr etifeddiaeth hon.
Rhag 11  Cefais y fraint o gynrychioli CERC yn Nerbyniad ffarwel Carwyn Jones, Prif Weinidog Cymru, a gynhaliwyd yn Y Senedd. Roedd nifer ohonom yn cynrychioli gwahanol gredoau yn bresennol oedd yn adlewyrchiad teg o’r modd y mae Llywodraeth Cymru yn dangos ei chefnogaeth i’r cymunedau ffydd; gyda’r Prif Weinidog (fel y gwelwyd uchod) yn cadeirio Fforwm Cymunedau Ffydd sy’n bodoli dan nawdd Llywodraeth Cymru.         
2019
Ion 9  Mynychu cyfarfod arbennig o luosog o Grŵp Trawsbleidiol ar Ffydd yn y Senedd. “Ydi carchardai yn gweithio?” oedd y testun gyda Yr Archesgob John Davies yn arwain a phanelwyr oedd yn cynnwys Caplaniaid a Chyn Brif  Gwnstabl. Roedd yn gyfarfod bywiog gyda chyfraniadau cyfoethog o’r llawr.
Ion 11  Cyfarfod buddiol gyda’r Parch Aled Edwards CYTÛN i drafod y cyd berthynas rhyngom fel dau gorff.
Ion 29 Cyfarfod llwyddiannus gyda Peredur Owen Griffiths i gytuno a mireinio manylion CERC ar we fan newydd CYTÛN.
Maw 1  Mynychu, trwy wahoddiad Cynor Dinas Caerdydd, Gwasanaeth Dydd Gŵyl Dewi Dinesig Cenedlaethol Cymru  yn Eglwys Gadeiriol Fetropolitan Dewi Sant. Arweiniwyd y Gwasanaeth gan y Parchedicaf George Stack, Archesgob Caerdydd, ac ef draddododd Bregeth arbennig o briodol i’r amgylchiad. 
Maw 11  Mynychu  cyfarfod Cyngor Rhyng Ffydd Cymru – nifer o Adroddiadau yn deillio o gyfarfodydd a fynychwyd gan gynrychiolwyr a threuliwd amser yn trafod digwyddiadau y gorffennol a’r dyfodol ynghyd ag adroddiadau gan gynrychiolwyr o’r gwahanol ardaloedd. Nodwyd bod y we fan yn weithredol – interfaithcouncilwales.cymru. Hefyd mae cyfrif trydar @CymruInterfaith
Maw 15 Gyrru neges at Gyngor Mwslimiaid Cymru yn cydymdeimlo â hwy yn y
drychineb fawr yn Seland Newydd ble y lladdwyd 50 o Fwslimiaid a thros 40 wedi ei anafu mewn gweithred derfysgol.
 Maw 15 Mae Peredur wedi ychwanegu Adran newydd i’n gwefan – Materion Addysg. Mae’n ymgartrefu yng ngwe fan CYTÛN. Yn y fynedfa gwelir is bennawd PARTNERIAID ac o glicio yno gwelir  Cyngor Eglwysi Rhyddion Cymru.  Dilynwch y manylion yno ac fe welwch bod yna wyneb dudalen a phedair Adran ynghyd â manylion yr hyn a welir ym mhob Adran. [Gweler isod]. Gellir hefyd  gael mynediad uniongyrchol wrth roi Cyngor Eglwysi Rhyddion Cymru yn Google. Mae ein dyled i Peredur yn fawr iawn am gyflawni hyn i gyd i CERC. Rydym yn awr yn perthyn i’r unfed ganrif ar hugain diolch iddo fo!
Maw 26 Cinio Rhyngffydd Blynyddol. Mynychu am y trydydd tro, ond yn cael ei gynnal yn Sain Ffagan y tro hwn ac, fel arfer,  wedi ei drefnu gan Gyngor Mwslemaidd Cymru. Roedd dau siaradwr gwâdd Y Parchedig Rowan Williams, Y Barwn Williams o Ystumllwydiarth a’r Athro Dr Wajli Kanso, Cyfarwyddwr Y Royal Institute of Inter-Faith Studies, a chafwyd Anerchiad hefyd  gan y Prif Westai y Gwir Anrhydeddus Mark Drakeford. Cyflwynwyd  gwobrau i’r tri siaradwr ac hefyd i bump unigolyn arall sy wedi gwneud cyfraniad clodwiw yn eu meysydd arbennig.  Unwaith eto roedd yn brofiad aruchel  a dim ond edmygedd o’r modd y mae’r achlysur yn cael ei drefnu a’i gefnogi ar draws y gwahanol gredoau.
Ebr 1  Diolch i Helen am gynrychioli CERC  yn lansiad Cymru o Strategaeth Fyd-eang newydd Cymorth Cristnogol.Roedd yn gyfarfod lluosog a llwyddiannus gyda’r siaradwyr yn cynnwys Eluned Morgn,A.C; Dr Rowan Williams ac Amanda Mukwashi (Prif Weithredwraig Cymorth Cristnogol).
Ebr  4   Mynychu  gweithgor diwrnod cyfan yng nghanolfan SWALEC wedi ei drefnu gan Adran Addysg Llywodraeth Cymru i drafod y cwricwlwm newydd.
Roedd wedi ei drefnu er budd rhanddeiliaid  cymunedau Du, Asaidd a Lleiafrifoedd Ethnig. Cadeiriwyd gan  Mrs Uzo Iwobi OBE, Prif Weithredwraig , Race Council Cymru. 
Cafwyd cyflwyniadau gan swyddogion addysg Llywodraeth Cymru a chan athrawon sy wedi bod yn rhan o’r datblygiadau. Cafwyd trafodaethau bywiog. Cafwyd cyfle i weld a thrafod y dogfennau a gyhoeddir ar Ebrill 30ain.
Ebr  30   Mynychu  cyfarfod cyntaf Ffydd yn y Gymuned yr Elusen Arch Noa dan wahoddiad Y Gwir Anrhydeddus Arglwydd Faer Caerdydd, Y Cynghorydd Dianne Rees,YH.  Cael agoriad llygad i waith Ysbyty Plant Cymru. Mae angen dybryd i’r cymunedau ffydd gefnogi yn ymarferol. Cyfle arbennig i ni fel enwadau anghydffurfiol
Mai 7  Methu derbyn gwahoddiad (ar wyliau tramor) i anerchiad gan Elin Jones AC, Llywydd Cynulliad Cenedlaethol Cymru, a Mark Drakeford AC, Prif Weinidog Cymru, yn Siambr y Senedd i nodi 20 mlynedd o ddatganoli.  Nid oedd caniatâd ychwaith i yrru Dirprwy!
Mai 19  Mynychu dathliadau drefnir gan Cyngor Sikh Cymru i nodi 550mlynedd geni Guru Nanak Dev ji.
Mai 20 Mynychu Darlith Gethin Abraham-Williams 2019 a draddodir yn Y Senedd gan Y Canon Aled Edwards,OBE ar y testun “Ffydd,Datganoli a Gwleidyddiaeth Fyd-eang”
Mai 22   Mynychu cyfarfod  Fforwm Cymunedau Ffydd y Prif Weinidog yn Adeilad y Pierhead ym Mae Caerdydd.
 

Rheinallt A Thomas,
Llywydd 
e bost: rheinallt@talktalk.net
GWE FAN CYNGOR EGLWYSI RHYDDION CYMRU

